
Vendim i Këshillit të Mediave të Shkruara të Kosovës ndaj 

ankesës së Aferdita Kryeziut kundër portalit të lajmeve 

Telegrafi  

 

 

Këshilli i Mediave të Shkruara të Kosovës në mbledhjen e tij 

të mbajtur më 10 qershor 2020, shqyrtoi ankesën e Aferdita 

Kryeziut kundër portalit të lajmeve Telegrafi lidhur me 

artikullin me titull: “Kishin mbetur në rrugë për shkak të 

borxheve, familja Lajqi bëhet me banesë të re”, dhe mori këtë: 

 

 

 

 

 

                      V E N D I M  

  

 

 

- Ankesa nuk miratohet. 
 

 

 



A R S Y E T I M I 

 

 

Ankesa ka të bëjë me shkrimin e publikuar në portalin e 

lajmeve Telegrafi me titull “Kishin mbetur në rrugë për shkak 

të borxheve, familja Lajqi bëhet me banesë të re”, dhe 

pretendimin se shkrimi përbënë shkelje të Kreut VI (Mbrojtja 

e fëmijëve dhe të miturve) Kodit të mediave të shkruara.  

Lajmi është shkruar në media të shkruar dhe objekt i kësaj 

ankese është teksti i shkruar, e që rrjedhimisht ankesa është 

e lejueshme për trajtim dhe e afatshme.  

  

Pas leximit të shkrimit dhe shqyrtimit të ankesës, KMShK 

vendos se ankesa nuk miratohet.  

 

Media ka publikuar një shkrim me një video nga Televizioni 

Dukagjini. Shkrimi përfol videon dhe ka të vendosur një 

fotografi në ballinë. Sipas ankesës, fotografia është në 

kundërshtim me Kodin e mediave, kjo pasi që paraqet fëmijët 

nën moshën 18 vjeç. KMShK, pas shikimit të lajmit të 

paraqitur, dhe fotografisë, sheh se në foto nuk duken askund 

fëmijët.  

 

KMShK vendosi si në dispozitivin e këtij vendimi.  

 

 

Këshilli i Mediave të Shkruara të Kosovës 


